
				இப்பக்கம் மெய்ப்பு பார்க்கப்படவில்லை
நை து. சுந்தரவடிவேலு - 317

அத்தகையர் எனக்குப் பழக்கமில்லாதவர். இருந்தால் என்ன? பொதுநலன் பற்றிய வேலைகளில் நேரா நேரத்தில் தக்க ஏற்பாடு செய்யவேண்டும்.

குறிப்பிட்ட அலுவலரோடு தொலைபேசியில் தொடர்பு கொண்டேன். -

‘கொடுக்க வேண்டியதைச் சட்டெனக் கொடுப்பது எப்போ ம் நல்லது. காலதாமதத்தில் நெருக்கடி ஏற்படும் நிலை உருவாகும்போது தனி விரைவு காட்டுங்கள்.

‘உங்கள் மாவட்ட ஆட்சிக்குழுவுக்குச் சட்டப்படி எவ்வளவு முன் பணம் கொடுக்க உரிமை இருக்கிறதோ அவ்வளவையும் இரண்டொரு நாள்களில் கொடுத்து விடும்படி கேட்டுக்கொள்ளுகிறேன்’ என்று இதமாகவே கூறினேன்.

அவரோ, என் பணி மூப்பையும் பொருட்படுத்தாது'அவருக்குச் சேர வேண்டியதைப் பற்றியே அவருக்கு நினைப்பு. ‘எனக்கோ, அது பல அலுவல்களில் ஒன்று ‘ என்று சற்று காரசாரமாகவே பதில் கூறினார்.

நான் ஆத்திரமடையவில்லை; இயக்குநரிடம் புகார் செய்யவில்லை.

எனக்கே உரிமை இருந்ததால், நானே குறிப்பிட்ட அலுவலருக்கு விரிவான கடிதம் எழுதினேன்.

மூன்று நாள்களில் இன்னின்னவற்றைக் கவனித்துவிட்டு உரிய பணத்தைக் கொடுத்துவிடும்படி எழுதினேன். அப்படியே செய்தார்.

அதை முன்னரே செய்திருக்கலாம். அவருடைய போக்கு பொது நலத்துக்குத் தீங்கானது என்று என் நெஞ்சில் ஆழப்பதிந்துவிட்டது.

எனவே, நான் எதிர்பாராத பெரும் நிலைகளுக்கு உயர்ந்தபோதும் அத்தகைய போக்கு மறந்தும் என்னுள் புகாதபடி நடக்க முடிந்தது.

சேரவேண்டிய பணத்தை அவரவருக்கு அனுப்புவதில் காலதாமதம் ஏற்படாதபடி பார்த்துக்கொண்டேன்.

பாரிசுக்குப் போகிறாயா?

இயக்குநர் சதாசிவ ரெட்டி, இயக்க வளைவுக்குள் இருந்த பங்களாவில் குடியிருந்தார்.

